ԵԶՐԱԿԱՑՈՒԹՅՈՒՆ

«ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ԵՎ ԻՐ ԱՆԴԱՄ ՊԵՏՈՒԹՅՈՒՆՆԵՐԻ՝ ՄԻ ԿՈՂՄԻՑ, ԵՎ ՉԻՆԱՍՏԱՆԻ ԺՈՂՈՎՐԴԱԿԱՆ ՀԱՆՐԱՊԵՏՈՒԹՅԱՆ՝ ՄՅՈՒՍ ԿՈՂՄԻՑ, ՄԻՋԵՎ ՏՆՏԵՍԱԿԱՆ ԵՎ ԱՌԵՎՏՐԱՅԻՆ ՀԱՄԱԳՈՐԾԱԿՑՈՒԹՅԱՆ ՄԱՍԻՆ» ՀԱՄԱՁԱՅՆԱԳՐԻ ՎԱՎԵՐԱՑՄԱՆ ԱՐՏԱՔԻՆ ՔԱՂԱՔԱԿԱՆ ՆՊԱՏԱԿԱՀԱՐՄԱՐՈՒԹՅԱՆ ՄԱՍԻՆ 

«Եվրասիական տնտեսական միության և իր անդամ պետությունների՝ մի կողմից, և Չինաստանի Ժողովրդական Հանրապետության՝ մյուս կողմից, միջև տնտեսական և առևտրային համագործակցության մասին» համաձայնագիրը ստորագրվել է 2018 մայիսի 17-ին Աստանայի տնտեսական համաժողովի շրջանակներում: ԵԱՏՄ-Ի և ՉԺՀ-ի միջև վերոհիշյալ համաձայնագրի շուրջ բանակցություններն անցկացվել են Եվրասիական տնտեսական բարձրագույն խորհրդի 2015 թվականի մայիսի 8-ի որոշման հիման վրա:
Այսօր համաշխարհային տնտեսությունում շարժիչ ուժ են հանդիսանում ասիական երկրները, և ԵԱՏՄ բոլոր երկրները շահագրգռված են դուրս գալու այդ շուկա: ԵԱՏՄ երկրների և ՉԺՀ-ի միջև ապրանքաշրջանառությունը 2017 թվականին կազմել է ավելի քան 100 միլիարդ ԱՄՆ դոլար, ընդ որում, արտահանումը ԵԱՏՄ-ից ՉԺՀ անցյալ տարի աճել է 40%-ով: Միության երկրների համար սկզբունքորեն կարևոր է արտահանվող ապրանքների տեսականու ընդլայնումն ու շուկայի կողմնորոշումը: Համաձայնագիրը կրում է ոչ արտոնյալ բնույթ և տուրքերի նվազեցում չի ենթադրում: Համաձայնագրի վավերացումը կնպաստի փոխգործակցության խորացմանն ու ընդլայնմանը ԵԱՏՄ անդամ պետությունների և ՉԺՀ-ի միջև, ինչպես նաև որոշ չափով կկապակցի ԵԱՏՄ անդամ պետությունների ու ՉԺՀ-ի նոր կոոպերացիոն նախագծերը և տեխնոլոգիաները:
	Համաձայնագիրն ապահովում է պետական կարգավորման տարբեր ուղղություններով փոխգործակցության այնպիսի մեխանիզմներ, որոնք թույլ են տալիս առավելագույնս հաշվի առնել Միության ընդհանուր և ամեն երկրի առանձին շահերը, ինչպես նաև՝ գործարարության շահերը, կարգավորման թափանցիկությունն ու կանխատեսելիությունը ազգային և վերազգային մակարդակներում: Դրանում արտացոլվել են տեխնիկական, սանիտարական և բուսասանիտարական կարգավորման, մաքսային փոխգործակցության հարցերը:
ՀՀ վարած արտաքին քաղաքականության տեսանկյունից՝ «Եվրասիական տնտեսական միության և իր անդամ պետությունների՝ մի կողմից, և Չինաստանի Ժողովրդական Հանրապետության՝ մյուս կողմից, միջև տնտեսական և առևտրային համագործակցության մասին» համաձայնագրի վավերացումը նպատակահարմար է: 

ՀՀ ԱՐՏԱՔԻՆ ԳՈՐԾԵՐԻ

